Boudjour a matin. Ch’est mé, Pierrot Germain, tchi vos pale a matin.
I’ faut qu’jé c’menche par vouos souhaiter un Bouan Noué.

Y’aun an qué j’tais a travailli auvec un groupe pouor prépather un r’port pouor 1’s Etats entouor
“Dementia”. La s’maine passée j’présentinmes chutte stratégie au Député tch’a responsabilité
d’la Santé. J’fus ravi quand j’quémenchis a paler au monde entouor le sujet qué tu trouves
comment compliquée qu’chutte condition est.

Ch’est bein important qué tout I’'monde comprannent chein qu’i s’arriv’tha.

Au ¢’menchement 1¢ monde peuvent aller a la boutique et oublier chein qu’i’veulent acater ou
mett’ des choses dans lus pangni qu’il’ont pon bésoin, ou i’vont rdmasser tchiquechose dans
un appartément et quand il’ arrivent 1a il ont oublié chein tch’i sont a faithe 1a.

Ch’est bein important qué tout I’'monde sachent comment paler a du monde qué tu trouves
comme chennechin. Duthant Noué i’n’y a pon d’doutes qué quand vous €tes ensembl’ye et qu’
tu penses qué tchitch’un dans vot’ fanmil’ye ¢’menche a présenter auve des singnes qu’i’ peut

ramémouaither des histouaithes du temps péassé mais il oublie tch’est qu’i’s’arrivit a matin.
Ch’est tandis chu temps-la qu’i’ s’trouve marri.

Ma bouonne femme souvent mé d’mandait éyou qu’tait sa méthe. Y’ avait vingt ans qu’ou ‘tait
morte. A la pliaiche dé li dithe chennechin, j’li disais qu’ou ‘tait acouo siez lyi en Angliéterre
et pis ou s’en r’veindrait la s’maine tchi veint. Comme chenna ch’tait oublié¢ auprés deux
minnutes. Ch’est trés important achteu d’visiter vot” docteu pouor demander un assessment.

Mécrédi passé y’avait a peu preés eune trentaine a not’ réunion pouor “Dementia” au Raddisson,
plusieurs pouor la preunmié fais. I’ voulaient saver tch’est qu’i’ faut faithe pouor ¢’menchi.
Si y’a tchitch’un comme chenna dans vot’ fanmil’ye ch’est bein important dé prendre 1’action.

Vendrédi ch’tait la pus courte journée d’1’année achteu les jours vont alouéngni. J’tais a penser
quand j’tais mousse y’avait tréjous un tas d’fanne a Noué, des coudsins a visiter siez nous.
J’avémes un grand appartément a jouer, d’dans ch’tait la vieil’ye boulangu’thie.

Y avait un grand feu, un fou et un “copper” dans 1’coin. Ch’tait 1a qué j’jouémes ensembl’ye.
N’y’avait pon des tabliettes €lectroniques dans nos mains.

J’mé rappelle bein qu’si tu voulais faithe un coup d’téléphone y’avait bésoin d’'monter sus eune
tchaise et enm’ner la piéche a vot’ ouothelle et paler a eune femme pouor d’mander 1¢é neumétho
pouor €t’connecte.

Quand man p’tit fréthe m’avait fait marri j prins la tchaise et d’mandais a la femme 1¢é neumétho
pouor “Gouodrray 24 s’i’vos pliait”, ch’tait I’'neumétho pouor I’atisil’ye a St Sativeu.

La femme a I’aut’ but mé disait dé mett’ “l¢ phone bas Peter” et “n’sais pon si béte’! Ch’tait
ma coudsinne Connie L¢é Maitre ! Achteu les neuméthos sont si longs tu n’peux pon les

ramémouaither .

Et bein mes bouonnes gens jespéthe qué touos d’vous s’en vont aver un Bouan Noué et eune
bouonne santé I’année tchi veint.

A la préchaine.






